
Андатпа
Бұл мақалада 15 жастағы орта мектеп оқушыларының дене даярлығын бағалау және жетілдірудің ғылыми- 
әдістемелік негіздері қарастырылады. Зерттеу барысында дене даярлығы көрсеткіштерін анықтауға 
арналған педагогикалық бақылау құралдары қолданылып, алынған нәтижелер статистикалық өңдеуден 
өткізілді.
Зерттеу деректері сипаттамалық статистика әдістері арқылы өңделіп, орташа арифметикалық мәндер мен 
стандарттық ауытқулар анықталды. Статистикалық талдау тест нәтижелерінің сенімділігі мен валидтілігін 
бағалауға, сондай-ақ оқушылардың дене дайындық деңгейін объективті түрде сипаттауға мүмкіндік берді. 
Зерттеу нәтижелері 15 жастағы оқушылардың қозғалыс қабілеттерінің даму деңгейінде бастапқы және 
қорытынды тестілеу нәтижелері арасында оң өзгерістердің бар екенін көрсетті. Оқу кезеңінің басында 
және соңында педагогикалық тесттерді қолдану арқылы оқушылардың дене дайындығы сапасының 
артқаны статистикалық түрде расталды, бұл дене шынықтыру сабақтарын ұйымдастыруда ғылыми 
негізделген және жас ерекшеліктеріне бейімделген тәсілді көрсетеді.

Кілт сөздер: дене дайындығы, физикалық белсендік, педагогикалық тестілеу, орта мектеп оқушылары, 
жасөспірім. статистикалық талдау, валидтілік, сенімділік.

Аннотация
В данной статье рассматриваются научно-методические основы оценки и совершенствования уровня 
физической подготовленности учащихся средней школы в возрасте 15 лет. В ходе исследования 
использовались педагогические средства контроля, направленные на определение показателей физической 
подготовленности, а полученные результаты были подвергнуты статистической обработке.

Данные исследования обрабатывались с использованием методов описательной статистики, были 
определены средние арифметические значения и стандартные отклонения. Статистический анализ 
позволил оценить надежность и валидность результатов тестирования, а также объективно 
охарактеризовать уровень физической подготовленности учащихся.
Результаты исследования показали наличие положительной динамики в развитии двигательных 
способностей учащихся 15-летнего возраста между результатами предварительного и итогового 
тестирования. Проведение педагогических тестов в начале и в конце учебного периода статистически 
подтвердило повышение уровня физической подготовленности учащихся, что свидетельствует об 
эффективности научно обоснованного и возрастно-адаптированного подхода к организации занятий по 
физической культуре.

Ключевые слова: физическая подготовленность, физическая активность, педагогические тестирование, 
учащиеся общеобразовательной школы, подросток, статистический анализ, надежность, валидность.

Abstract
This article examines the scientific and methodological foundations for assessing and improving the level of 
physical fitness o f 15-year-old secondary school students. During the study, pedagogical assessment tools aimed 
at determining physical fitness indicators were applied, and the obtained results were subjected to statistical 
analysis.
The research data were processed using descriptive statistical methods, and mean values and standard deviations 
were determined. The statistical analysis allowed for the assessment of the reliability and validity of the test 
indicators, as well as an objective characterization of the students' level o f physical fitness.
The results of the study demonstrated a positive dynamic in the development of motor abilities among 15-year-old 
students, according to initial and final testing data. The use of pedagogical tests at the beginning and end of the 
academic period statistically confirmed an improvement in the quality of physical fitness, indicating a scientifically 
grounded and age-appropriate approach to organizing physical education lessons.

Keywords: physical fitness, physical activity, pedagogical testing, secondary school students, adolescents, 
statistical analysis, reliability, validity.

Кіріспе
Жасөспірімдік кезең -  адам дамуының ең қарқынды кезеңдерінің бірі. Бұл уақытта 

физикалық белсенділік ағзаның дамуына, дене мүшелері мен жүйке жүйелерінің 
қызметін жақсартуға үлкен әсер етеді. Алайда қазіргі деректерге сәйкес, әлемдегі 11-17 
жас аралығындағы балалардың басым бөлігі дене белсенділігінің ұсынылған деңгейіне 
жетпейді. Оқушылардың оқу жүктемесінің жоғары болуы оларды спортпен айналысу 
уақытын азайтады. Нәтижесінде көптеген елдерде жасөспірімдердің дене дайындығы 
деңгейінің төмендеуі байқалады. Бұл жағдай семіздік, жүрек-қан тамыр және қант 
диабеті сияқты аурулардың қаупін арттырады. Зерттеулер тұрақты дене 
жаттығуларының денсаулықты жақсартып, психологиялық жағдайды нығайтатынын 
және аурулардың алдын алуға ықпал ететінін көрсетеді. Сонымен қатар спортпен 
шұғылдану оқушылардың дене даярлығын дамытуда маңызды рөл атқарады. Дегенмен,

қазіргі зерттеулерде жасөспірімдердің дене дайындығын жетілдірудің ең тиімді әдістері 
жөнінде ортақ пікір қалыптаспаған. Сондықтан бұл мәселені шешу үшін үлкен 
көлемдегі деректерге сүйенген кешенді статистикалық талдау жүргізу маңызды [1].

Спортпен шұғылдану жасөспірімдердің психикалық денсаулығына оң әсер етеді 
және олардың әлеуметтік-психологиялық дамуына ықпал жасайды. Зерттеушілер 
спорттың қарым-қатынас жасау, жауапкершілік және эмоцияларды реттеу дағдыларын 
дамытуға көмектесетінін атап көрсетеді. Сонымен қатар, жасөспірім кезеңде көптеген 
жастардың спорттан кетуі байқалады, бұл көбіне өз мүмкіндіктеріне сенімсіздік пен 
спортқа деген қызығушылықтың төмендеуімен байланыстырылады [13].

Дене белсенділігінің денсаулық пен білім беру саласындағы маңызды 
артықшылықтарына, сондай-ақ ұзақ уақыт аз қимыл-қозғалыспен өмір сүрудің зиянына 
қарамастан, әлем бойынша жасөспірімдердің тек оныншы бөлігі ғана физикалық 
белсенділікке қойылатын ұсынылған талаптарды орындайды. Сонымен қатар, оқу 
күнінің шамамен төрттен үш бөлігі аз қимыл-қозғалыспен өтеді. Дене белсенділігі 
жасөспірімдердің оқу жетістіктерімен тығыз байланысты: ол үлгерімнің жақсаруына, 
зейіннің артуына және атқарушы функциялардың дамуына оң әсер етеді. Зерттеулерге 
сәйкес жасөспірімдердің тек 10%-ы ғана күніне ұсынылатын 60 минуттық орташа немесе 
жоғары қарқындылықтағы физикалық белсенділік нормасын орындайды [2]. 
Халықаралық зерттеулерде балалар мен жасөспірімдердің физикалық белсенділік 
деңгейі көптеген елдерде ұсынылған нормадан төмен екені көрсетілген [14].

Мектептер жасөспірімдердің физикалық белсенділігін арттыруға және 
қозғалыссыз өткізетін уақытын азайтуға бағытталған спорттық іс-шаралар мен дене 
дайындығын бағалау жұмыстарын жүргізуде маңызды орта болып табылады. Дене 
тәрбиесі мен спорттың барлық құрал түрлерін дұрыс пайдалану арқылы ғана оңтайлы 
қозғалыс белсенділігіне жетуге болады. Сондықтан бүкіл мектеп деңгейінде қозғалыс 
мүмкіндіктерін арттыруға бағытталған кешенді тәсілдер ұсынылады. Оларға дене 
шынықтыру сабақтары, үзілістер, сабақ арасында және сабақтан тыс белсенді әрекеттер 
жатады. Сонымен қатар, физикалық белсенділік сабақтары спортшы жасөспірімдердің 
дене дайындық сапасын және психологиялық көрсеткіштерін жақсартуға оң әсер етеді 
[2, 3].

Дене шынықтыру сабағы оқушылардың жан-жақты дене дайындығын 
қалыптастыруға бағытталған. Дене дайындығы барысында оқушылардың негізгі 
физикалық қасиеттері - күш, жылдамдық, төзімділік, икемділік және тепе-теңдік 
дамытылады. Дене жаттығуларын оқытудың тиімді әдістемесі педагогикалық 
бақылаумен ұштасқанда ғана оң нәтиже береді. Сондықтан жүктеменің оңтайлы 
деңгейін анықтау, оның біртіндеп артуын негіздеу, сондай-ақ оқу барысында және 
жылдық бақылау қорытындылары бойынша тиімді бақылау әдістерін қолдану маңызды
[4]. . .Осы мақалада қазіргі мектеп қабырғасындағы жас спортшылардың даярлық 
деңгейін бағалау мәселесінің зерттеу негіздемесі қарастырылады. Бүгінгі таңда 
спортшылардың дайындық деңгейін нақты әрі жүйелі бағалау қажеттілігі ерекше 
маңызға ие. Әсіресе жас спортшылардың жетістіктерін арттыру үшін олардың дене 
дайындығын, техникалық және тактикалық мүмкіндіктерін кешенді түрде бағалайтын 
ғылыми негізделген бақылау жүйесі қажет. Мұндай педагогикалық бақылау құралдары 
мұғалімдер мен оқушыларға дене дайындығының нақты деңгейін анықтауға мүмкіндік 
береді, сонымен қатар жетілдіруді қажет ететін тұстарды айқындауға көмектеседі.

Спортшыларды іріктеудің дұрыстығын бағалау үшін педагогикалық зерттеулердің 
салыстырмалы сипатын ескеру қажет. Зерттеу барысында эксперименттік тобының 
нәтижелері бақылау тобымен немесе алдынғы кезеңдегі көрсеткіштермен 
салыстырылады. Бұл жаңа педагогикалық тәсілдердің тиімділігін анықтауға мүмкіндік 
береді. Сонымен қатар, алынған нәтижелерді ғылыми нормативтік көрсеткіштермен 
салыстыру спортшылардың даярлық деңгейін объективті бағалауға жағдай жасайды [5].

Ғылыми зерттеулерде оқушылардың қозғалыс белсенділігі ағзаның 
функционалдық жағдайымен өзара байланысты екені анықталған. Зерттеушілердің 
пікірінше, оңтайлы дене белсенділігі организм жүйелерінің тиімді жұмыс істеуіне және 
физикалық жұмысқа қабілеттіліктің жоғарылауына ықпал етеді. Ал қозғалыс 
белсенділігінің төмен деңгейі функционалдық дайындық көрсеткіштерінің нашарлауына 
әсер етуі мүмкін [17].

Осы тұрғыда жасөспірім спортшылардың физикалық белсенділігін бағалау қазіргі 
білім беру жүйесі мен денсаулық сақтау саласындағы өзекті мәселелердің бірі болып 
табылады. Осыған байланысты жүргізілген шолу барысында жасөспірім 
спортшылардың физикалық белсенділігін бағалауға арналған бақылау және өлшеу 
әдістері валидтілігі, сенімділігі және тиімділігі тұрғысынан салыстырмалы түрде 
қарастырылды. Аталған мақсатқа жету үшін қолжетімді бағалау құралдары жүйелі түрде 
талданып, олардың сенімділігі мен валидтілігі, сондай-ақ осы жас тобы үшін 
практикалық қолдану мүмкіндігі бағаланды. Зерттеу нәтижелері жасөспірімдердің жас 
ерекшеліктерін ескере отырып, неғұрлым нақты және ғылыми негізделген өлшеу 
әдістерін қолданудың маңыздылығын көрсетті және болашақ зерттеулерде осы бағытты 
жетілдіруге мүмкіндік береді.

Біздің зерттеулер көрсеткендей, жас спортшылардың жетістіктері көбіне олардың 
кешенді дене дайындығына, сондай-ақ оқу-жаттығу процесінде қолданатын ғылыми 
негізделген әдістерге байланысты. Сондықтан жас спортшылардың дене дайындығын 
жүйелі түрде бағалау үшін педагогикалық бақылау әдістерін қолдану маңызды болып 
отыр.

Зерттеудің мақсаты -  жас спортшылардың дене даярлығы деңгейін бағалау және 
оны дамытуға бағытталған жаттығулар жүйесінің тиімділігін анықтау. Жас 
спортшылардың дене, техникалық және тактикалық даярлығы спорттық нәтижеге әсер 
ететін өзара байланысты көрсеткіштер болып табылады. Ғылыми зерттеулерде 
физикалық көрсеткіштердің техникалық-тактикалық әрекеттермен тығыз байланысы бар 
екені және олардың жас ерекшеліктеріне қарай өзгеретіні көрсетілген [15-16].

Зерттеудің міндеттері:
1. Жас спортшылардың дене дайындық көрсеткіштерін зерттеу және оларды 

жүйелі түрде тіркеу.
2. Дене даярлығы деңгейін бағалауға арналған педагогикалық бақылау құралдарын 

таңдау және бейімдеу.
3. Жас спортшылардың дене даярлығын дамытуға бағытталған жаттығулар 

жүйесінің тиімділігін анықтау.
4. Алынған нәтижелерді статистикалық өңдеу арқылы сенімді және валидті 

қорытындылар жасау.
Зерттеу әдістері

Зерттеу барысында жас спортшылардың дене дайындығы, техникалық және 
тактикалық дайындық деңгейін бағалау үшін кешенді әдістер қолданылды.

Педагогикалық бақылау әдістері:
1 . 60 метрге жүгіру -  жылдамдық қасиетін арттырады.
2 . 1000 метрге жүгіру -  төзімділік қасиетін дамытады.
3. 3х10 метрге жүгіру -  үйлестіру қабілетін дамытады.
4. Орнында тұрып ұзындыққа секіру - жылдамдық және күш сапасын жақсартады.
5. Теннис добын (150 гр.) лақтыру -  ептілік пен күшті дұрыс пайдалана білуге 

бағытталады.
6 . Кермеден тартылу -  күш көрсеткіштерін арттырады.
Статистикалық өңдеу әдістері:
1. Алынған нәтижелерге сипаттамалық статистика (орташа мән, стандартты 

ауытқу, пайыздық көрсеткіштер) арқылы өңделді.
2. Айырмашылықтардың сенімділігін тексеру үшін Student t-критерийі 

қолданылды, бұл бастапқы және қорытынды бағалау көрсеткіштері арасындағы 
өзгерістер статистикалық тұрғыдан маңызды екенін анықтауға мүмкіндік туғызды.

3. Нәтижелерді графиктер, суреттер мен кестелер арқылы визуалды көрсету болды.
Зерттеу нәтижелері және оларды талқылау

Зерттеу арнайы бағдарлама негізінде оқу жылы бойы жүйелі түрде жүргізілді. Осы 
кезеңде оқушылардың физикалық белсенділігі тұрақты бақыланып, сынақ нәтижелері 
жинақталды және алынған деректер кезең бойынша статистикалық өңдеуден өткізілді. 
Талдау нәтижелері физикалық белсенділікті бағалау құралдарының әртүрлі жағдайларда 
сенімділігі бірдей бола бермейтінін көрсетті. Осыған байланысты өлшеу құралдарын 
жетілдіру және оларды жасөспірімдердің жас ерекшеліктеріне бейімдеу қажеттілігі 
айқындалды.

Осы ерекшеліктерді ескере отырып, зерттеу нысаны ретінде жас футболшылар 
алынды. Жасөспірім футболшылардың физикалық дамуы мен дене даярлығы олардың 
биологиялық жетілу деңгейімен тығыз байланысты. Зерттеулерде ерте жетілген 
футболшылардың антропометриялық және физикалық көрсеткіштері жоғары болатыны 
анықталған. S. Yang және Н. Chen (2022) жүргізген зерттеуде 13-15 жастағы 
футболшылардың физикалық сипаттамалары биологиялық жетілу деңгейіне тәуелді 
екені көрсетілген [7]. Ғылыми зерттеулерде футболшыларды іріктеу барысында 
салыстырмалы жас әсерінің маңызды рөл атқаратыны айтылған. Зерттеушілер 
биологиялық тұрғыдан ертерек жетілген және физикалық дамуы жоғары 
спортшылардың спорттық іріктеу барысында жиі артықшылыққа ие болатынын атап 
көрсетеді. Сонымен қатар, футбол техникалық, тактикалық және физикалық 
дайындықты қатар талап ететін күрделі спорт түрі ретінде сипатталады [11, 12].

Осы ғылыми тұжырымды негізге ала отырып, зерттеу Солтүстік Қазақстан 
облысындағы «Сафуан Шаймерденов атындағы қалалық классикалық гимназия» КММ 
базасында жүргізілді. Зерттеуге футболмен айналысатын 15 жастағы 10 ұл жасөспірім 
қатысты. Қатысушылардың дене даярлығы оқу кезеңінің басында және соңында 
бағаланды.

Дене даярлығы көрсеткіштерін анықтау үшін стандартты бақылау сынақтары 
қолданылды. Атап айтқанда, жылдамдықты, төзімділікті, күшті және үйлестіру 
қабілеттерін анықтауға бағытталған 60 метрге жүгіру, 1000 метрге жүгіру, 3*10 метрге 
қайталап жүгіру, орнынан ұзындыққа секіру, 150 граммдық теннис добын лақтыру және 
кермеде тартылу сынақтары пайдаланылды. Негізгі бақылау сынақтары Қазақстан 
Республикасы Туризм және спорт министрінің м.а. 2025 жылғы 12 маусымдағы №89 
бұйрығына сәйкес, 2025 жылғы 16 маусымнан бастап қолданысқа енгізілген 2-саты

«Спорт ізбасарлары» (14-15 жас) бойынша Қазақстан Республикасы халқының дене 
шынықтыру даярлығына арналған президенттік тестілер қағидалары негізінде жүргізілді 
[6]. Оқу кезеңінің басында және соңында алынған нәтижелер 1-кестеде көрсетілген.

Кесте 1. Зерттеу жұмысының барысында алынған жас спортшылардың дене дайындық
көрсеткіші.

№ АЖТ 60 м жүгіру 
(секунд)

1000 м жүгіру 
(минут)

3х10 м 
қайталап 

жүгіру 
(секунд)

Теннис
добын

лақтыру
(метр)

Тартылу (рет) Үзындыққа 
секіру (см)

Б. С. Б. С. Б. С. Б. С. Б. С. Б. С.
1 А.А. 10.9 10.4 5.35 4.25 8.9 8.0 25 28 12 15 170 180
2 К.А. 10.6 9.9 5.20 4.09 10.0 9.4 20 24 13 14 175 185
3 К.Д. 10.3 9.6 5.25 4.27 9.9 9.2 24 27 14 15 168 175
4 Қ.Р. 9.9 9.3 5.16 4.20 9.9 9.4 20 23 11 13 172 179
5 М.М 10.9 10.4 5.18 4.13 9.5 8.7 22 26 12 14 177 185
6 Р.Н. 10.6 9.9 5.29 4.22 9.4 8.9 25 29 12 16 169 175
7 Р.Ш. 10.2 9.2 5.27 4.19 9.3 8.7 24 26 10 10 163 169
8 С.Т. 10.0 9.9 5.35 4.25 9.5 8.6 20 23 9 15 174 182
9 С.А. 10.5 9.8 5.35 4.24 10.0 8.9 22 30 10 13 180 187
10 Т.М. 10.8 10.3 5.38 4.31 10.1 8.8 20 26 9 12 177 185

Қорытынды
(М)

10.47 9.87 5.28 4.22 9.65 8.86 22.2 26.2 11.2 13.7 172.5 180.2

m 0.12 0.13 0.02 0.02 0.13 0.14 0.68 0.76 0.54 0.57 1.61 1.82

Түсініктеме: Б. - оқу кезеңінің басындагы көрсеткіш, С. - оқу кезеңінің соцындагы көрсеткіш.

1 кестеде зерттеу жұмысы барысында алынған нәтижелер көрсетілген. Зерттеу 
нәтижелері жылдамдық, төзімділік, үйлестіру, күш және ептілік қасиеттерін дамытуға 
бағытталған жаттығулардың жас спортшылардың дене дайындығына оң әсер еткенін 
көрсетті. Атап айтқанда, 60 метрге жүгіру нәтижесі орташа есеппен 10.47 ± 0.12 
секундтан 9.87 ± 0.13 секундқа дейін жақсарды, ал төзімділік деңгейін сипаттайтын 1000 
метрге жүгіру көрсеткіші 5.28 ± 0.02 минуттан 4.22 ± 0.02 минутқа дейін төмендеді. Бұл 
спортшылардың төзімділік қасиетінің артқанын көрсетеді.

Үйлестіру қабілетін дамытуға бағытталған жаттығулардың әсерінен 3х10 метрге 
қайталап жүгіру нәтижесі 9.65 ± 0.13 секундтан 8.86 ± 0.14 секундқа дейін жақсарды. 
Сонымен қатар, күш пен ептілік сапаларын дамытуға арналған жаттығулардың 
нәтижесінде теннис добын қашықтыққа лақтыру көрсеткіші 22.2 ± 0.68 метрден 26.2 ±
0.76 метрге дейін артты. Кермеден тартылу нәтижесі 11.2 ± 0.54 реттен 13.7 ± 0.57 ретке 
дейін өсті. Сондай-ақ орнынан ұзындыққа секіру көрсеткіші 172.5 ± 1.61 сантиметрден 
180.2 ± 1.82 сантиметрге дейін жоғарылады.

Осылайша, зерттеу барысында қолданылған жаттығулар кешені жас 
спортшылардың негізгі дене қасиеттерінің дамуына оң ықпал етіп, барлық зерттелген 
көрсеткіштердің жақсаруын қамтамасыз етті, бұл ұсынылған жаттығулар 
бағдарламасының тиімділігін және оның дене дайындығын жетілдірудегі 
маңыздылығын дәлелдейді (1 сурет).

Сурет 1. Жас спортшылардың дене дайындығы көрсеткіштерінің оқу кезеңінің басы 
мен соңындағы орташа мәндерінің салыстырмасы.

Жеке диаграммалар арқылы берілген нәтижелер басында және соңында бақылау 
кезеңдерінде жас спортшылардың дене дайындық көрсеткіштерінің сенімді түрде 
жақсарғанын көрсетеді. Жүгіру сынақтары бойынша уақыт көрсеткіштердің төмендеуі 
жылдамдықпен төзімділіктің артқанын, ал күш пен жылдамдық -  күш сапаларының 
сипаттайтын көрсеткіштерінің жоғарлауы жас спортшылардың жалпы дене дайындық 
сапасының жақсарғанын дәлелдейді.

Дене шынықтыру және спорт саласындағы эмпирикалық зерттеулердің басым 
бөлігінде белгілі бір әдістеменің, оқу-жаттығу үдерісінің мазмұнының немесе 
ұйымдастыру формаларының тиімділігін анықтау мәселелері қарастырылады. Зерттеу 
барысында алынған сандық көрсеткіштер статистикалық өңдеуден өткізіліп, топтар 
арасындағы айырмашылықтардың статистикалық мәнділігі анықталды. 
Айырмашылықтардың сенімділігін бағалау зерттеліп отырған педагогикалық ықпалдың 
тиімділігін негіздеуге мүмкіндік береді [7]. Статистикалық талдау әдістерінің алуан 
түрлілігіне қарамастан, осы зерттеуде олардың негізгі қағидалары қолданылды. 
Эксперименттік және бақылау топтары көрсеткіштерінің айырмашылығының 
статистикалық мәнділігін анықтау үшін Стьюденттің t-критерийі пайдаланылды. Осы 
әдіс негізінде алынған нәтижелерге математикалық-статистикалық талдау жүргізілді. 
Оқушылардың 60 метр қашықтыққа жүгіру нәтижелері зерттеу басында және зерттеу 
соңында тіркелді. Алынған сандық деректер вариациялық қатар түрінде жүйеленіп, әрі 
қарай статистикалық өңдеу жүргізілді (2 сурет). Әрбір көрсеткіш бойынша орташа 
арифметикалық мән, орташа квадраттық ауытқу және орташа қателік есептелінді. 
Мәліметтердің сенімділігін анықтау мақсатында статистикалық өңдеу нәтижелері

барлық жүргізілген педагогикалық бақылау бойынша бастапқы және қорытынды 
өлшеулер арасындағы айырмашылықты анықтауға мүмкіндік берді. Есептелген t мәндері 
көрсеткіштер арасындағы өзгерістердің кездейсоқ емес екенін дәлелдейді. Зерттеу 
соңында 60 метр қашықтыққа жүгіру уақытының статистикалық тұрғыда сенімді түрде 
жақсарғаны байқалды (3 сурет). Бұл нәтижелер қолданылған педагогикалық ықпалдың 
тиімділігін көрсетеді. Осылайша, зерттеу деректері жылдамдық сапасын дамытуға 
бағытталған дене жаттығуларының ғылыми негізделгенін растайды (Р<0,05).

Оқушымын 60 м жүгіру
аты-жөні (басында)

А.А 10.9
К.А 106
М 10.3
К.Р 9.9
мм 109
Р.Н 10.6
Р.Ш 10.2
с.т 100
СА 105
т.м 10.8

£ d 2 Р = 1.16

m = ± - =  

V"
0.36± -7= = ±0.11
ійі

Басында: п = 10

Варианттар:

Vopx = (10.9 10.6 10.3 9.9 10.9 10.6 10.2 10.0 10.5 10.8) 

Варианттар жиілігі:

Р = (1 1 1 1 1 1 1 1 1 1 )

Өлшенген арифметикалық орта: М = 10.47

d = (0.43 0.13 -0.17 -0.57 0.43 0.13 -0.27 -0.47 0.03 0.33)

I V - P  = 104.7

М = Zv-орт

n

1047 л „M ---------- 10.4710

S =
I d 2 P 1.16

= —  = 0.36 
n — 1 V 9

Орташа
квадраттық ауытку:

Арифметикалық 
ортанын орташа іштелігі.

S = ±0.36

m = ±0.11

Ескерту: Статистикалъщ өңдеу M athC AD  15. багдарламасын қолдану арқылы ж үзеге асырылды.

Сурет 2. 60 метр қашықтыққа жүгіру көрсеткіштерінің оқу кезеңінің басында алынған 
нәтижелеріне Student t -  критерийі бойынша салыстырмалы талдау.

Оқушының
аты-жеиі

60 м жүгіру 
(сокыида)

А.А 10.4
К.А 9.9
К41 9.6
КР 9.3
м.м 10.4
Р.Н 9.9
Р.Ш 9.2
с .т 9.9
С.А 9 8
Т.М 103

Соңында: п *  10

Варианттар

Vopr = (Ю.4 9.9 9.6 9.3 10.4 9.9 9.2 9.9 9.8 10.3) 

Варианттар жиілігі:

Р = ( 1 1 1 1 1 1 1 1 1 I)

Z v* 98.7

М =

98.7

Өлшенгеи арифметикальіқ орта: М = 9.87

d = (0.53 0.03 -0.27 -0.57 0.53 0.03 -0.67 0.03 -0.07 0.43)

і = /ІУ р _ =
’ V л -  I V 9

0.42

6 0.42
m = ± - =  = ± -=  = ±0.13 

үп уІО
Екі өлшеу арасындағы аиырма:

М, -  М2 = 10.47 -  9.87 = 0.60

Стьюдент критерийі бойынша бағалау:
М, -  М2 10.47 -  9.87

Орташа
квадраттық ауытқу:

Арифметикалык
ортаның оріаша қателігі.

6 = ±0.42 

m = ±0.13

Екі өлшеу арасындагы 
айырманың кателігі

3 • ^ш ,2 + m,2 = 3 ■ y /o .ll2 +0.132 =  0.51
Яғни: 0.60 > 0 .51  — Айырма кап.

J m *  + m,2 Ч/° П 2 + 0.132
-  3.52

Еркіндік дәрежесі: С = rtj + П2 -  2 — 10+ 1 0  — 2 =  18

р -  0.05 ушіи іт„«л -  2.101 Ягии: Іфакт > (тав,  -  Айырма « п .

Ескерту: (Статистикалық өңдеу M athC AD  15. багдарламасын қолдану арқылы ж үзеге асырылды)

Сурет 3. 60 метр қашықтыққа жүгіру көрсеткіштерінің оқу кезеңінің соңында алынған 
нәтижелеріне Student t -  критерий бойынша салыстырмалы талдау.

t -  мәндері көрсетілген 60 метр жүгіруде t = 3,52 және Р < 0,05 болғандықтан, 
айырмашылықтар статистикалық тұрғыдан мәнді болып табылады және практикалық 
тұрғыдан оқушылардың дене дайындығы жақсарғаны көрінеді. Бұл нәтижелер 
көрсеткендей, оқу-жаттығу және оқу процесі барысында жас спортшылардың дене 
дайындық деңгейі жағымды динамикаға ие болды, ал педагогикалық бақылау әдістері 
олардың күшті және әлсіз тұстарын анықтауға мүмкіндік берді (педагогикалық бақылау 
нәтижелерінің барлығы өңделіп, талданды, бірақ мақалада тек осы көрсеткіш 
ұсынылды). Толық жеке көрсеткіштер 2-кестеде берілген.

Кесте 2. Жас спортшылардың дене дайындық сапасының көрсеткіштер арасындағы
айырмашылықтың сенімділігі.

Бақылау
сынақтары

Оқу кезеңінің 
басында

Оқу кезеңінің 
соңында

Абсолюттік
айырма

t Р

60 м жүгіру 
(секунд)

10.47 ± 0.11 9.87 ± 0.13 0.60 3.52 < 0,05

1000 м жүгіру 
(минут)

5.28 ± 0.02 4.22 ± 0.02 1.06 3.18 < 0,05

3х10 м қайталап 
жүгіру (секунд)

9.65 ± 0,13 8.86 ± 0.13 0.72 3.92 < 0,05

Теннис добын 
лақтыру (метр)

22.2 ± 0.68 26.2 ± 0.76 4.0 3.92 < 0,05

Кермеден 
тартылу (рет)

11.2 ± 0.53 13.7 ± 0.56 2.5 3.24 < 0,05

Ұзындыққа 
секіру (см)

172.5 ± 1.61 180.2 ± 1.82 7.7 3.17 < 0,05

2-кестеде келтірілген статистикалық өңдеу нәтижелері зерттелген көрсеткіштердің 
оқу кезеңінің басы мен соңында айтарлықтай өзгергенін көрсетті. Student t -  критерийі 
бойынша анықталған айырмашылықтар статистикалық тұрғыдан мәнді болды (Р < 0,05), 
бұл бастапқы деңгей мен қорытынды бақылау көрсеткіштері арасындағы өзгерістерді 
объективті бағалауға мүмкіндік береді.

Физикалық белсенділіктің ағзаға әсері оның көлеміне, ұзақтығына және 
қарқындылығына байланысты өзгеріп отырады. Осыған байланысты дене жүктемелері 
шартты түрде төмен, орташа және қарқынды жүктемелерге бөлінеді [8]. Физикалық 
белсенділік бағдарламалары тек төзімділікті дамытуға ғана емес, сонымен қатар 
бұлшықет дайындығын, жылдамдық пен ептілікті жетілдіруге бағытталуы тиіс. Осыған 
байланысты біз аталған бағытта жұмыс жүргізіп, әртүрлі жүктеме түрлерін 
жасөспірімдердің дене дайындығына әсерін салыстырмалы түрде талдадық.

Зерттеу нәтижелері оқу кезеңінің соңында жас спортшылардың дене дайындығы 
деңгейінің біршама жақсарғанын көрсетті. Көрсеткіштердің өсу қарқыны 
спортшылардың жас ерекшеліктеріне, функционалдық мүмкіндіктеріне және жаттығу 
үрдісінің жүйелігіне бағытталған бағдарламаға байланысты екені анықталды. Алынған 
мәліметтер педагогикалық бақылаудың және дене дайындығын жүйелі бағалаудың 
маңыздылығын дәлелдейді. Осылайша, зерттеу барысында қолданылған жаттығулар 
кешені жас спортшылардың негізгі дене қасиеттерінің дамуына тиімді әсер етіп, барлық 
зерттелген көрсеткіштердің жақсаруын қамтамасыз етті. Бұл нәтижелер



М. Қозыбаев атындағы СҚУ Хабаршысы /
Вестник СКУ имени М. Козыбаева. № 3 (71). 2026 145

жасөспірімдердің дене дайындығы олардың денсаулығы мен функционалдық 
мүмкіндіктерінің маңызды көрсеткіші болып табылатынын дәлелдейтін ғылыми 
еңбектердің тұжырымдарымен сәйкес келеді [10].

Сонымен қатар, Kuanysh Z. және авторластардың зерттеуінде алынған нәтижелер 
мектеп жағдайында физикалық белсенділікті бағалауда кешенді тәсілдерді қолданудың 
тиімділігін айқындайды. Мұндай тәсілдер деректердің нақтылығын арттырып, 
оқушылардың физикалық белсенділігін бағалауды жетілдіруге мүмкіндік береді. Бұл өз 
кезегінде неғұрлым дәлелді педагогикалық шешімдер қабылдауда және 
жасөспірімдердің денсаулық көрсеткіштерін жақсартуға ықпал етеді [9].

Қорытынды
Жүргізілген зерттеу 15 жастағы орта мектеп оқушыларының дене дайындық 

сапасын бағалауда қолданыстағы педагогикалық бақылау құралдарды қолданудың 
тиімділігін көрсетті. Зерттеу барысында дене дайындық көрсеткіштері оқу кезеңінің 
басында және соңында өлшеніп, алынған нәтижелерге статистикалық өңдеу жүргізіліп, 
зерттеу міндеттері бойынша тұжырым жасалды:

1. Жас спортшылардың дене дайындық көрсеткіштерін жүйелі түрде зерттеу 
олардың даму динамикасын нақты бақылауға және жеке ерекшеліктерін анықтауға 
мүмкіндік берді.

2. Спорттық -  техникалық, тактикалық мүмкіндіктерді бағалайтын педагогикалық 
бақылау құралдарын дұрыс таңдау және бейімдеу оқу-жаттығу үрдісінің тиімділігін 
арттыруға ықпал етті.

3. Жас спортшылардың дайындық деңгейін кешенді бағалауға арналған жаттығу 
жүйесін құру олардың жан-жақты физикалық және функционалдық дамуын қамтамасыз 
етуге негіз болды.

4. Алынған нәтижелерді статистикалық өңдеу зерттеу қорытындыларының 
сенімділігі мен валидтілігін арттырып, ғылыми негізделген тұжырымдар жасауға 
мүмкіндік берді.

Атап айтқанда, жүргізілген салыстырмалы талдау нәтижелері төмендегідей 
нәтижелерді көрсетті. Бастапқы және қорытынды бағалау нәтижелерін салыстыру 
оқушылардың қозғалыс қабілеттерінің даму деңгейінде оң өзгерістердің бар екенін 
анықталды. Статистикалық талдау дене дайындық сапасының артқанын дәлелдеп, дене 
шынықтыру сабақтарының мазмұнын жас ерекшеліктеріне сәйкес ғылыми негізде 
ұйымдастырудың маңыздылығын растады.

Зерттеу нәтижелері қолданыстағы педагогикалық бақылау оқу процесінде жүйелі 
түрде тиімді қолдану оқушылардың дене дайындық деңгейін объективті бақылауға, 
тиімділігін бағалауға және педагогикалық шешімдерді дәлелді түрде қабылдауға 
мүмкіндік беретінін көрсетті.

